
Id-de¢izjoni tal-Gvern Izraeljan li jespandi l-insedjamenti fix-Xatt tal-
Punent

Rizoluzzjoni tal-Parlament Ewropew tat-13 ta’ Dicembru 2012 dwar id-de¢izjoni tal-
Gvern Izraeljan li jespandi l-insedjamenti fix-Xatt tal-Punent (2012/2911 (RSP)).

I1-Parlament Ewropew,

— wara li kkunsidra I-Karta tan-Nazzjonijiet Uniti,

— wara li kkunsidra r-rizoluzzjonijiet rilevanti tan-NU: ir-Rizoluzzjonijiet tal-Assemblea
Generali tan-NU 181 (1947) u 194 (1948), u r-Rizoluzzjonijiet tal-Kunsill tas-Sigurta tan-
NU 242 (1967), 338 (1973), 1397 (2002), 1515 (2003) u 1850 (2008),

— wara li kkunsidra I-Ftehimiet ta' Oslo ("Dikjarazzjoni ta’ Prin¢ipji dwar Arrangamenti
Interim ta' Awtogovernanza") tat-13 ta' Settembru 1993,

— wara li kkunsidra I-Ftehim Interim dwar ix-Xatt tal-Punent u I-Medda ta' Gaza tat-
28 ta' Settembru 1995,

— wara li kkunsidra d-dikjarazzjonijiet mill-Vi¢i President tal-Kummissjoni/Rapprezentant
Gholi tal-Unjoni ghall-Affarijiet Barranin u I-Politika ta’ Sigurta, Catherine Ashton,
b’mod partikolari dawk dwar I-espansjoni tal-insedjamenti tat-8 ta’ Gunju 2012 u tat-

2 ta’ Dicembru 2012,

—  wara li kkunsidra d-decizjoni tal-Assemblea Generali tan-Nazzjonijiet Uniti tad-
29 ta” Novembru 2012 li taghti lill-Palestina I-istatus ta’ stat osservatur mhux membru,

— wara li kkunsidra I-konkluzjonijiet tal-Kunsill dwar il-Process ta' Paci fil-Lvant Nofsani
tal-10 ta' Dicembru 2012 u tal-14 ta' Mejju 2012,

— wara li kkunsidra I-Artikolu 110(2) u (4) tar-Regoli ta' Procedura tieghu,

A.  Dilli I-Gvern Izraeljan habbar fit-2 ta’ Dicembru 2012 il-kostruzzjoni ppjanata ta’
3 000 unita gdida tal-insedjamenti fix-Xatt tal-Punent u f*Gerusalemm tal-Lvant; billi,
jekk implimentati, il-pjanijiet imhabbra se jikkompromettu I-vijabbilta tas-soluzzjoni ta’
zewg stati, spe¢jalment meta titqies iz-zona E1, fejn il-kostruzzjoni tal-insedjamenti
tagsam ix-Xatt tal-Punent fi tnejn u b’hekk trendi impossibbli li jinholoq Stat Palestinjan
vijabbli, kontigwu u sovran;

B.  billi fit-2 ta' Dicembru 2012 il-Gvern Izraeljan habbar li mhux se jirrilaxxa
USD 100 miljun f’introjtu mit-taxxi Palestinjani; billi t-trasferimenti tat-taxxi fix-xahar
huma element krucjali fil-bagit tal-Awtorita Palestinjana; billi I-Ministru tal-Finanzi
[Zzraeljan Yuval Steinitz sostna li I-introjtu tat-taxxi kien qed jinzamm sabiex jithallas id-
dejn Palestinjan lill-Korporazzjoni tal-Elettriku Izraeljana;

C.  billi I-UE ripetutament ikkonfermat I-appogg taghha ghal soluzzjoni ta’ zewg stati, bl-
Istat ta’ Izrael u Stat tal-Palestina indipendenti, demokratiku, kontigwu u vijabbli li jghixu



magenb xulxin fil-paci u fis-sigurta;

billi I-Ftehimiet ta' Oslo tal-1993 gasmu t-territorju tax-Xatt tal-Punent fi tliet zoni,
jigifieri z-Zona A, B u C; billi z-Zona C, li taga' taht il-kontroll ¢ivili u tas-sigurta
IZzraeljan, tikkostitwixxi 62 % tat-territorju u hija l-unika zona kontigwa bl-aktar artijiet
fertili u ghanja ghal dak li jikkoncerna r-rizorsi fix-Xatt tal-Punent; billi I-Ftehim Interim
dwar ix-Xatt tal-Punent u I-Medda ta' Gaza tal-1995 jiddisponi li z-Zona C se tigi
trasferita b’mod gradwali lill-gurisdizzjoni Palestinjana;

billi I-Assemblea Generali tan-Nazzjonijiet Uniti dde¢idiet fid-29 ta’ Novembru 2012
b’maggoranza kbira, b’ 138 vot favur, 9 kontra u 41 astensjoni, li taghti lill-Palestina |-
istatus ta’ stat osservatur mhux membru fin-NU;

Jesprimi t-thassib kbir tieghu fir-rigward tal-avviz tal-Gvern Izraeljan dwar il-
kostruzzjoni ppjanata ta’ madwar 3 000 unita residenzjali gdida fix-Xatt tal-Punent, anki
*Gerusalemm tal-Lvant;

Jenfasizza mill-gdid li tali espansjoni tista’ tikkomprometti I-prospetti ta’ Palestina
vijabbli, b’Gerusalemm bhala I-kapitali komuni taghha u tal-1zrael;

Jenfasizza li l-insedjamenti Izraeljani fix-Xatt tal-Punent u f'Gerusalemm tal-Lvant huma
illegali skont il-ligi internazzjonali; jappella ghal iffrizar immedjat, komplet u permanenti
ta’ kull azzjoni Izraeljana ta’ kostruzzjoni u espansjoni ta’ insedjamenti, u ghat-twaqqif
ta’ tkeccijiet ohra tal-familji Palestinjani mid-djar taghhom kif ukoll tat-twaqqigh tad-djar
Palestinjani;

Jikkundanna d-dikjarazzjonijiet tal-mexxej politiku tal-Hamas, Khaled Meshal, li jichdu
r-rikonoxximent tal-Istat tal-Izrael u li jichdu b’mod ¢ar kull prezenza Izraeljana
*Gerusalemm u jappella lill-Famas jirrikonoxxi d-dritt ghall-ezistenza tal-Izrael;

Jiddispjacih hafna bid-decizjoni tal-Gvern Izraeljan li ma jirrilaxxax USD 100 miljun
f’introjtu mit-taxxi Palestinjani, decizjoni li timmina 1-bagit tal-Awtorita Palestinjana, u
jitlob it-trasferiment immedjat ta’ dan 1-introjtu; jinkoraggixxi |-partijiet involuti jsolvu
kull tilwim finazjarju pendenti permezz tal-medjazzjoni tal-UE;

Itenni s-sostenn gawwi tieghu ghas-soluzzjoni ta' zewg Stati fuq il-bazi tal-fruntieri tal-
1967, b'Gerusalemm bhala I-kapitali taz-zewg Stati, li tipprevedi Stat tal-Izrael sikur li
jghix magenb Stat Palestinjan indipendenti, demokratiku, kontigwu u vijabbli, fil-paci u
s-sigurta; jenfasizza mill-gdid li I-uniku mod kif tintlahaq paci gusta u dejjiema bejn I-
Izraeljani u 1-Palestinjani huwa permezz ta' mezzi pacifici u mhux vjolenti, u jitlob f’dan
il-kuntest ghall-issoktar ta’ tahdidiet diretti dwar il-paci bejn iz-zewg partijiet; jitlob lill-
partijiet izommu lura milli jwettqu kwalunkwe azzjoni unilaterali li tista’ timmina jew
tostakola I-isforzi favur il-paci u I-prospetti ghal ftehim favur il-paci nnegozjat;

Jappella mill-gdid ghall-implimentazzjoni shiha u effikaci tal-legizlazzjoni ezistenti tal-
UE u I-ftehimiet bilaterali ezistenti UE-Izrael mill-UE u I-Istati Membri taghha, u
jenfasizza li d-dispozizzjonijiet tal-Ftehim ta' Assoc¢jazzjoni UE-Izrael dwar ir-rispett
ghad-drittijiet tal-bniedem tal-Palestinjani ghandhom jigu osservati; itenni I-impenn tal-
UE li tizgura I-implimentazzjoni kontinwa, shiha u effikaci tal-legizlazzjoni tal-Unjoni
Ewropea u arrangamenti bilaterali fis-sehh applikabbli ghall-prodotti mill-insedjamenti;



10.

11.

Jibga' jappella, fl-istess spirtu, ghar-rikonciljazzjoni Palestinjana, li hija I-mod ta’ kif
jergghu jinghagdu I-Palestinjani li jghixu fix-Xatt tal-Punent, f'Gerusalemm tal-Lvant u
fil-Medda ta' Gaza, 1i huma parti tal-istess poplu Palestinjan;

Iheggeg lill-Awtorita Palestinjana u I-Gvern Izraeljan jipproc¢edu ghat-tnedija mill-gdid
tal-process ta' paci fil-Lvant Nofsani; jenfasizza |-importanza tal-protezzjoni tal-
popolazzjoni Palestinjana u d-drittijiet taghha fiz-Zona C u f'Gerusalemm tal-Lvant, li
hija essenzjali biex il-vijabbilta tas-soluzzjoni ta' zewg stati tibga' possibbli;

Iheggeg mill-gdid lill-UE u lill-Istati Membri taghha jizvolgu rwol politiku aktar attiv,
anke fi hdan il-Kwartett, fl-isforzi intizi sabiex tinkiseb paci gusta u dejjiema bejn |-
Izracljani u 1-Palestinjani; jappogga lill-Vi¢i President/Rapprezentant Gholi fl-isforzi
taghha sabiex jinholoq prospett kredibbli ghat-tnedija mill-gdid tal-process ta’ paci;

Jaghti istruzzjonijiet lill-President tieghu biex jghaddi din ir-Rizoluzzjoni lill-Kunsill, lill-
Kummissjoni, lill-Vi¢i President tal-Kummissjoni/Rapprezentant Gholi tal-Unjoni ghall-
Affarijiet Barranin u I-Politika ta' Sigurta, lill-gvernijiet u lill-parlamenti tal-Istati
Membiri, lir-Rapprezentant Specjali tal-UE ghall-Process ta' Paci fil-Lvant Nofsani, lill-
President tal-Assemblea Generali tan-NU, lill-gvernijiet u lill-parlamenti tal-membri tal-
Kunsill tas-Sigurta tan-NU, lill-Mibghut tal-Kwartett tal-Lvant Nofsani, lill-Knesset u lill-
Gvern tal-1zrael, lill-President tal-Awtorita Palestinjana u lill-Kunsill Legizlattiv
Palestinjan.



